ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

     ՀՀ կառավարության 2013թ. նոյեմբերի 14-ի թիվ 1252-Ա որոշման համաձայն Հայաստանի Հանրապետության Շիրակի մարզ, քաղաք Գյումրի, Չարենցի փողոց 4 հասցեում գտնվող շենքից 2779.2 քառ. մետր ընդհանուր մակերեսով տարածքը հետ է վերցվել «Գյումրու թիվ 41 հիմնական դպրոց» պետական ոչ առևտրային կազմակերությունից և անհատույց անժամկետ օգտագործման իրավունքով ամրացվել «Գյումրու երեխայի խնամքի և պաշտպանության թիվ 1 գիշերօթիկ հաստատություն» ՊՈԱԿ-ին։ Հետագայում՝ ՀՀ կառավարության 2019 թվականի հոկտեմբերի 31-ի թիվ 1507-Ն որոշման հիմքով «Գյումրու երեխայի խնամքի և պաշտպանության թիվ 1 գիշերօթիկ հաստատություն» ՊՈԱԿ-ը լուծարվել է և տարածքը վերադարձվել է Հայաստանի Հանրապետությանը՝ ի դեմս Պետական գույքի կառավարման կոմիտեի։ 
	Ելնելով վերոգրյալից ՀՀ կրթության, գիտության, մշակույթի և սպորտի նախարարությունը դիմել է Պետական գույքի կառավարման կոմիտե՝ նախկինում «Գյումրու երեխայի խնամքի և պաշտպանության թիվ 1 գիշերօթիկ հաստատություն» ՊՈԱԿ-ին անհատույց օգտագործման իրավունքով հանձնված տարածքները «Գյումրու մանկապատանեկան համալիր մարզադպրոց» ՊՈԱԿ-ին անհատույց օգտագործման իրավունքով  տրամադրելու խնդրանքով:  
Հաշվի առնելով, որ Մարզադպրոցը ստեղծվել է 2000 թվականին, որտեղ բասկետբոլ, ֆուտբոլ, հունա-հռոմեական և ազատ ոճի ըմբշամարտ, ծանրամարտ, բռնցքամարտ, սամբո և ձյուդո մարզաձևերով պարապում են 699 սան, ովքեր աշխարհի և Եվրոպայի առաջնություններում մշտապես նվաճել են մեդալներ, սակայն չունեն  մշտական տարածք, որտեղ կարող են իրականացնել իրենց գործունեությունը, Կոմիտեն մշակել է «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագիծ, համաձայն որի ՀՀ Շիրակի մարզի, համայնք Գյումրի, քաղաք Երևան Չարենցի փողոց 4 հասցեում գտնվող շենքից 2762.4 քառ. մետր ընդհանուր մակերեսով տարածքն ( 1-ին հարկից` 1521.5 քառ. մետր, 2-րդ հարկից` 1240.9 քառ. մետր) անժամկետ անհատույց օգտագործման իրավունքով կամրացվի «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը:
«Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
 «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է ՀՀ Կառավարության 2021-2026թթ. ծրագրի 6.7 կետով սահմանված դրույթներից։

